
15 ақпан – Кеңес әскерінің Ауған жерінен шығарылғанына 35 жыл

Ардагерлер   - асыл ерлер
15 ақпан – Кеңес әскерінің Ауған жерінен шығарылғанына 35 жыл толды.

Осы атаулы күнге орай, Ауған соғысының ардагері В.Трутьконың
тақташасына және ескерткішке гүл шоқтары қойылды. Аудандық мәдениет
үйінде «Ардагерлер – асыл ерлер» атты кездесу кеші өтті. 

Ауданымыздағы Ауған соғысының ардагерлері кештің құрметті қонақтары
ретінде арнайы шақырылды. Бұл соғысқа өзге де одақтастармен бірге 22 мың
қазақстандық қатысып, солардың 924-тен астамы ұрыста қаза тауып, 21-і ха-
барсыз кетті. Ал, Жаңаарқа жерінен кеткен сарбаздардың бірі Владимир
Трутько соғыс даласында қаза тауып, 59-ы елге аман-есен оралды. Оның
өзінде кейбір сарбаз мүгедек болып қалды. Кештің басы ерлікпен қаза тапқан
батырларды бір минут үнсіздікпен еске алумен басталды. 

Аудандық мәслихат төрағасы Юржан Бекқожин сөз алып: «Жат өлкедегі
қатыгез соғыс біздің халқымызға орны толмас қайғы-қасірет мен мұң-зар
әкелді. Бірақ Ауғаныстанда кеңес жауынгерлері батылдық, төзімділік,
мейірбандық көрсете білді. Сол соғыс батырларының есімдері еліміздің жыл-
намасынан мәңгілікке өшпестей орын алды. Біз Сіздерді мақтан тұтамыз,

қымбатты ауған жауынгерлері және қанша уақыт өтсе де есте сақтаймыз! Өйткені, бұл - біздің тарихымыз. Өткенсіз
болашақ болмайды. Бұл күнгі барлық құттықтаулар сіздерге рух, ерлік, өмірге деген құштарлық сыйласын!»,-деді. 

Келесі кезек
марапатқа берілді.
«Қара майор» есте-
лік төсбелгісі,
«Кеңес әскерінің
Ауған жерінен
шығарылғанына  35
жыл» медалі,
Қарағанды облысы
әкімінің алғыс хаты
және аудан әкімінің
Құрмет Грамотасы
Ермек  Айтбайұлы
Тынысбаевқа табы-
сталды. Сондай-ақ,
«Кеңес әскерінің Ауған жерінен  шығарылғанына 35 жыл» медалімен және аудан Құрмет грамотасымен  Қами
Әбілқасымов, Сұлтанбек Әбішев, Көл Баймырзаев, Бақытжан Башкенов, Әбушахма Бекетаев, Дәулетбай Далбаев,
Еркеш Досанов, Мәжит Жамалов, Қыдырбай Жылқыбаев, Бек Накипов, Оралбай Назаров, Қыдырбай Искаков, Ми-
хаил Крапивин, Сәкен Орынбасаров, Ғабит Смағұлов, Аманбай Сағиев  марапатталды. 

Ерлік пен өрлікті, батырлық пен адалдықты жырлаған кездесудің тағы бір қадірлі қонақтары 1986 жылғы Черно-
быль апатын жоюға қатысқан жаңаарқалық ағаларға, 1995 жылғы тәжік-ауған шекарасындағы қақтығыста
тайсалмаған жерлестерге қошемет көрсетілді. Жауынгерлік антқа адалдығын дәлелдеген жерлесіміз, қаңтар оқиғасы
кезінде ерлік көрсеткен, ІІІ дәрежелі «Айбын» орденімен марапатталған Айбат Амановтың анасына және
желтоқсаншы Айгүл Күлпейсоваға гүл шоқтары берілді. 

Мәдени сауық орталығының және мекеме өнерпаздары патриоттық әндер шырқап, «Балдәурен» би тобы мың
бұралып би биледі.  Елін сүйген әрбір адамның ерлік жасауы өз борышының өтеуі болып, оның халқы алдында
қадір-қасиетін арттырады. Өйткені, ерлік – ел мұраты. Кезінде бел буып, батырлық пен қайсарлықтың үлгісін
көрсетіп, қаһармандық танытқан, өздерінің Отан алдындағы парызына адал болған жерлестерімізді, мәңгі есте
сақтау, қадірлеп құрметтеу – біздің борышымыз.

Өз тілшімізден

шығарылғанына 35 жыл

Ауған соғысы-жүректегі жара
12 ақпан күні балалар кітапханасында Кеңес әскерінің Ауған же-

рінен шығарылғанына 35 жыл толуына арналған   «Ауған соғысы-
жүректегі жара» атты ардагерлерімен кездесу кеші өтті. 
Кешке аудан соғысының ардагерлері Бек Накипов пен Әбушахман

Бекетаев, Ермек Тынысбаев ағаларымыз келіп қатысты.   Ауған
соғысында қаза тапқан батыр ағаларамызды 1 минут үнсіздікпен
еске алып, өмір мен өлім белдескен қанды шайқастың қиындығы
мен жүрекке салған жарасы жайлы сөз қозғады. С.Сейфуллин
атындағы тарихи-өлкетану музейінің әдіскері Ақерке Рымбекова ар-
дагерлерімізге жылы лебізін білдіріп, Ауған соғысы жайлы тың де-
ректерімен бөлісті. 
Кездесу кешінде №1 мектеп лицейінің 6 сынып оқушылары мен

сынып жетекшісі Айдана Дулатқызы,  аудандық мәдениет және тіл-
дерді дамыту бөлімінің маманы Ерсұлтан Хамитұлы қатысты. 
Ауданымыздағы іргелі өнер шаңырақтарының бірі С.Майғазиевтің

«Smart»  өнер мектебінің  оқушылары жетіген аспабында ойнап,
көрерменнің ыстық ықыласына бөленді. Облыстық, республикалық
байқаулардың жеңімпазы, талантты жас өнерпаз Шұғыла  Аман-
гелді  әннен шашу шашып, оқушылар ардагерлерге  арнау өлеңдерін
арнады. Әуелеткен әндер, әсерлі әңгімелер жанды тебірентіп, сонау
жылдардағы отты майданмен қатар, айнымас дос таба білген
ардагерлердің әңгімелері оқушылардың естерінде көпке дейін
сақталары сөзсіз. 

Қатысушы қонақтар мен оқушыларға Кеңес әскерлерінің майдан
даласындағы ерен ерліктері жайлы  бейнебаян көрсетіліп, кітапха-
нашы Айгерім Сейілханқызы «Ауған соғысы-жүректегі жара» атты
кітап көрмесіне шолу жасап, Ауған соғысы жайлы жазылған кітап-
тармен таныстырып, фотосуреттердің тарихын баяндады. Кеш
соңында балалар кітапханасының меңгерушісі Нұргүл
Бексұлтанқызы елдің көсегесін көгертуге ат салысып жүрген арда-
гер жауынгерлерімізге алғысын білдіріп, естелік сыйлықтар табыс
етті.

АУДАНДЫҚ БАЛАЛАр КІТАПхАНАСЫ

15 ақпан – Кеңес әскерінің Ауған жерінен
шығарылғанына 35 жыл

Ерлік дңқы мәңгілік

Орынбай ауылына Ауған жерінен Кеңес әскерінің шығарылғанына
35 жыл толуына орай, ауданымыздан аудан соғысының ардагерлері
шақырылып, құрмет көрсетілді. 

Мәдениет үйінде, АӘТД пәнінің мұғалімі Ғабдулла Хасенов және
Марат Рахимқұлов ұйымдастырған «Ерлік даңқы мәңгілік» атты
кездесуге Ауған соғысының ардагерлері Накипов Бек, Тынысбаев
Ермек, Жылқыбаев Қыдырбай қатысты. 

Шара барысында патриоттық әндер орындалып, «Қызғалдақ» би
тобы өнерлерін көрсетті. «Жұлдыз ӘПС» клубының оқушылары
арасында әскери патриоттық сайыс өткізілді. Ардагер ағалар
төрешілік атқарып, жеңімпаз оқушыларды марапаттап,
ризашылықтарын білдірді. 

Жанерке МАЯУЗОВА,
кітапханашы

Жолдауға - қолдау
Президент Жолдауы– саяси жаңғыруға қадам

Президент атап өткеніндей, еліміз үшін аса маңызды сәтте саяси жаңғыру бағдарламасы ұсынылды. Бастамалар
жұрттың шынайы қолдауына ие болды. Бір жылдың ішінде ауқымды жұмыс атқарылды. Конституциялық реформа
арқылы бүкіл жүйені өзгертетін қадамдар жасалды.

Президент жеті жылға бір рет қана сайланатын болды. Сондай-ақ, Парламенттің құзыреті мен қызметі қайта
қаралды. Депутаттардың рөлі едәуір күшейді. Конституциялық сот құрылды. Бүкіл сот жүйесіне түбегейлі реформа
жасау басталды. Адамның құқықтары мен бостандықтарын қорғауға қатысты жұмыс жаңаша сипат алды.
Азаматтардың саяси өмірге емін-еркін араласуына жол ашылды. Реформалар «Күшті Президент – ықпалды Пар-
ламент – есеп беретін Үкімет» қағидасына негізделді. Бұл мәселелер халық тарапынан көп жылдан бері көтеріліп
келе жатқан еді. 

Конституциялық өзгерістерге сәйкес Президент сайлауы, Сенат, Мәжіліс және мәслихаттар сайлауы өтті.
Конституцияға толықтыру және өзгерістер енгізуге қатысты референдумды қосқанда бір жылға жуық уақыттың
ішінде өте маңызды 5 саяси науқан өткізілді. Биыл алғаш рет 45 аудан және облыстық маңызы бар қала әкімдерін
тікелей сайлау өтеді. Одан кейін еліміздегі барлық аудан әкімдері сайланады. Бұл биліктің барлық институтының
жаңарып, тың қарқынмен жұмыс істей бастауына септігін тигізеді. Мемлекет басшысы жақында соңғы сайланған
Парламенттің бірінші сессиясының ашылуында сөйлеген сөзінде елде жүргізіліп жатқан реформалардың
маңыздылығына тағы тоқталды. Бұл тұста Президент 8 мәселеге ерекше мән берді. Сауда кедергілерін жою және
сауданы ырықтандыру арқылы іскерлік белсенділікті ынталандыру жаһандық экономика саласының кеңеюіне
әкеледі. Негізінен сауданы ырықтандыру сауда, еңбек және жаһандану арасындағы тығыз байланыстың құрылуына
ықпал жасайды.  Сондай-ақ, азық-түлік өнімдеріне өсіп келе жатқан сұранысты өндірістік әлеуетті барынша арттыру
арқылы қанағаттандыруға болады. Өндірістік әлеуетті барынша арттырудың өсіп келе жатқан қажеттілігі эконо-
миканы дамытудың тиімді жолдарын анықтай алатын құралдарды әзірлеудің маңыздылығын көрсетіп отыр.
Инфрақұрылымды дамыту – экономикалық өсімнің негізгі драйверлерінің бірі.  Халықтың сапалы инфрақұрылымға
үнемі өсіп келе жатқан сұранысын қанағаттандыру үшін елеулі инвестицияларды талап етеді.

Нұрлан ТҰНғЫшБАЙҰЛЫ,
Бидайық ауылдық округінің жетекші элетромеханигі

Адал  азамат - адал еңбек
Еңбегіне қарай - құрмет

Мейіржан Қуанышұлы  Тілеуғабылов  1965 жылы 14 наурызда  Жаңаарқа ауданы, Дружба совхозында дүниеге келген.  1980-1983 жылдары Жезқазған сов-
хоз-техникумын бітірді. 1984-1986 жылдары  әскери борышын атқарды. 1986-1987 жылдары  Бидайық ауылында есепші болып жұмысқа орналасты. 1988-
1995 жылдары  өндірістік бөлімге ауысып, совхоздың тарауына байланысты жұмыстан босатылды. 1998-1999 жылдары Бидайық ауылында есеп жүргізуші
болып жұмыс атқарды. 2003 жылы Бидайық ауылының  Қарағанды облысы статистика басқармасына уақытша жетекші маман  болып тағайындалды. 2003-
2006 жылдары Алматы экономика және статистика академиясын бітіріп, аудит және есеп мамандығын алды. 2005-2008 жылдары  Жаңаарқа ауданы статистика
маманы болып ауысып, Жанаарқа ауданы статистика бөлімінің жетекші маманы болып тағайындалды. 2011-2012 жылдары күзетші, ит жаттықтырушысы
болып жұмыс істеді. 2014 жылдан бастап осы күнге дейін Бидайық ауылдық округі аппараты ММ-де жетекші маман болып жұмыс атқарады. 2005 жылы
Қарағанды облысы статистика басқармасы құрмет грамотасымен марапаттады. 2009 жылы ауыл шаруашылығы санағы кезеңінде Қарағанды статистика де-
партаментінен төсбелгі алған. Отбасында үш бала тәрбиелеп, 4 немере сүйіп отырған өнегелі отбасы. Үлкен асуларды бағындырып, жетістіктерге жете
беріңіз.

